
Il terratrembel da Basilea da 1356

DA JOHANN ULRICH SCHLEGEL

M Ina disgrazia provochescha in'ulte-
riura disgrazia. Il terratrembel da Ba-
silea & sta mintgamai a la fin ed a
I'entschatta d'ina entira seria da
culps dal destin e da disgrazias che
han devasta da quel temp la regiun da
cunfin dals trais pajais. Suenter il ter-
ratrembel catastrofal cun las sgarschurs
collateralas supplementaras eri cler per
la gronda part dals cronists: la citad al
schanugl dal Rain ¢ svanida ils 18

d’october 1356.

Terratrembel, fieu ed inundaziuns

Mardi, ils 18 d’october 1356, enturn las
duas suentermezdi ha ina squassada
enorma fatg stremblir la terra a Basilea.
Las devastaziuns che quella ha chaschu-
na ston esser stadas sgarschaivlas: bleras
chasas én sbalunadas ed han sutterra ils
umans sut las muschnas. Unicamain ina
part dals mirs da la citad ed edifizis im-
posants sco baselgias han pudi resister.
Pli tard il suentermezdi ha la terra alura
strembli anc pliras giadas. Cronists ra-
quintan ch’ils zains da las baselgias ha-
jan cumenza a tutgar da sezs. Plain sgar-
schur én tutils abitants che pudevan anc
chaminar fugids or da la citad sin ils
champs averts. La saira enten far brin
han ils fugitivs remartga che la citad de-
struida aveva cumenza a brischar. Il fieu
era rut ora en I'avantcitad St. Alban ed
era sa derasa spert en direcziun da la ci-
tad.

Blers abitants én returnads en citad
per salvar quai ch’era anc da salvar e per
tschertgar ils sutterrads. Sco adina tar
talas catastrofas eran era ils spogliaders
sin il plaz. Qua ha in ulteriur terratrem-
bel fitg ferm scurlatta la citad. Ils edifi-
zis e mirs ch’avevan resistl a las empri-
mas stremblidas én dads ensemen ed
han sutterra anc dapli glieud. Ed anc
adina strembliva la terra, i pareva ch'el-
la na vegnia betg pli da sa calmar. In’un-
da da fieu enorma ha tschiffa I'entira ci-
tad. Il cronist Fritsche Closener ha scrit:
«... Basel die stat viel ... dernieder, die
kirchen und die huser, die ringmuren
und die tiirm. derzu ging ein fiir an mit
dem vervallende und brante ... mani-
gen dag.» Quai ch’il terratrembel aveva
lascha, & vegni destrui da 'incendi furi-
bund da plirs dis. Il renuma scienzia e
poet talian Francesco Petrarca che steva
il 1356 a Basilea, scriva en ina cronica
latina davart la catastrofa: «... contra na-
turae impetum nihil est stabile.» «Cun-
ter la natira revoltanta n’¢ nagut stabil.»
E sco resultat dal terratrembel fa Petrar-
ca la remartga pessimistica: «... mox ni-

hil nisi lapidum montes et silentium et
horror...» Ussa na saja nagut auter pli
che muntognas da crappa, silenzi e sgar-
schur.

Il terz culp en consequenza dal terra-
trembel & sta in'inundaziun. Ils edifizis
sbalunads han stuppa la flussiun da la
Birsig. Quai che aveva anc resisti al ter-
ratrembel ed a lincendi & uss vegni
inunda.

Fritsche Closener rapporta che nagin
abitant da Basilea n’haja pudi restar en
la citad destruida. La glieud durmivia en
tendas sin ils champs e pativia gronda
fom.

Betg mo Basilea era vegni devasta. En
ses conturn eran ids en muschna 80 turs
e chastels. Anca Berna, Strasbourg e So-
loturn eran sbalunads arvieuts ed ils
mirs da las chasas avevan survegni sfes-
sas. A partir da lura hai da enfin la fin
da 'onn quasi mintgadi squassadas pli
levas. En ina biografia anonima davart
papa Innocenz VI, cumparida curt
suenter sia mort (12 da settember
1362), stat scrit che cun il terratrembel
da Basilea haja quai da ina fomina e la
pestilenza saja rutta ora, «uschia che la
Germania haja patl immens donns».

Ils cronists da quel temp n’han betg
exagerd. Studis seismics odierns cum-
provan per il terratrembel da 1356 ina
fermezza da 6,5 sin la stgala da Richter.
El vala sco il pli ferm terratrembel do-
cumenta istoricamain al nord da las

Alps.

La pestilenza, la mazzacra dals
Gidieus e la fin da I'imperi tudestg
Il 14avel tschientaner ¢ ina perioda da
grondas catastrofas en 'Europa. Il 1348
ha per 'emprima giada la mort naira, la
pestilenza, attatgh il continent ed ha
chaschuni era a Basilea tantas unfren-
das sco anc nagin'autra disgrazia avant.
Questa catastrofa ha provoca il 1349 ina
segunda tragedia sgarschaivla, I'extirpa-
ziun da quasi tut ils Gidieus da Basilea
ch’ins aveva tschiffa e brischa vivs sin il
stgandler. Il terratrembel da 1356 era
damai la terza catastrofa en seria che ha

tutga la citad.

Basilea era ina citad da I'Imperi tu-
destg. Ils imperaturs sa suandavan en in-
tervals adina pli curts. Questa instabili-
tad aveva indebli la pussanza centrala da
Iimperi e rinforza quella dals prinzis. 11
1356, 'onn ch’il terratrembel ha destrui
Basilea, avevan ils prinzis tudestgs sa
procura cun la «Bulla dad aur» dapli in-
dependenza e dapli dretgs. La decentra-
lisaziun da la pussanza al nord da las
Alps ¢ era sta ina schanza per la Svizra
ch’aveva medemamain gudagna pussan-

za, autonomia e terren. Il 1351 ¢ la ci-
tad imperiala libra da Turitg entrada en
la Confederaziun. Il 1353 ha Berna fatg
il «patg etern» cun la Confederaziun.

Per la baselgia eri in temp da difficul-
tads creschentas. Il papa era vegni arre-
sta dal retg franzos e tegni en fermanza
en ina chabgia dad aur fitg luxuriusa:
anc oz pon ins admirar ad Avignon il pa-
lazi imposant construi per la fermanza
dal papa da 1334 fin 1352. La baselgia
era en in stadi da separaziun, era dege-
nerada e demoralisada. In eveniment
positiv hai da il 1348 cun la fundaziun
da lemprima universitad tudestga a
Prag.

Quest rom istoric stat per quel temp
cura che la gronda part dals cronists
considerava la citad da Basilea sco de-
struida e svanida per adina.

Reacziuns e tradiziuns

II terratrembel aveva fatg gronda sensa-
ziun. Las citads da Strasbourg, Freiburg
im Breisgau, Colmar, Schlettstatt, Mul-
house, Neuenburg e Rheinfelden eran
vegnidas en agid per allontanar il ru-
ment en las giassas. Las autoritads da
Basilea avevan relaschd disposiziuns
spezialas per vegnir a fin cun la situa-
ziun extrema. Igl aveva da sentenzias dal
cussegl cunter spogliaders. Documen-
tads en quints statals per reparaturas e
projects novs dals onns 1361 e 1362.
Quest svilup ¢ surprendent. La forza
dals umans e lur cretta en in nov ave-
gnir n’eran betg tschessadas cuntrari a las
prognosas pessimisticas dals cronists.
Limpurtant poet e politicher, surtut en
servetsch da la baselgia, Enea Silvio Pic-
colomini, abitant da Basilea e fundatur
da l'universitad da Basilea, ha descrit sia
citad a moda fitg precisa. Il 1438 scriva
el davart il terratrembel da Basilea e
vegn a la conclusiun che suenter il 1356
saja vegni construl ina nova citad al lieu
da la citad antica. Piccolomini n’era na-
gin auter ch’il papa Pius II da pli tard
che ha regl da 1458 fin a sia mort il
1464.

Il terratrembel da Basilea ¢ docu-
mentd en ina rotscha da raquints va-
riads, malgrd ch’ins na carteva en il
19avel tschientaner strusch da pudair
purtar a la glisch ils eveniments istorics
(uschia il germanist Wilhelm Wacker-
nagel da Basilea il 1856). 11 2003 ha
Iistoriograf Gerhard Fouquet da Kiel
pudi rimnar gia en inemprima re-
tschertga 39 rapports da texts da funtau-
na che sclereschan pli en detagl il terra-
trembel da Basilea da 'onn 1356. Ils
rapports derivan da la regiun al nord da
las Alps e tanschan enfin a Cologna. Els

dateschan dal 14avel e 15avel tschienta-
ner, 27 dals onns enfin 1410, damai dal
temp da la catastrofa. Intgins cronists
eran stads sezs perditgas. Las funtaunas
rapportan u en latin medieval u en tu-
destg mesaun che sumeglia il tudestg
svizzer dad oz.

lls privels odierns

La regiun da Basilea ¢ ina da las regiuns
dal mund suttamessa cleramain a pri-
vels da terratrembels. Retschertgas
scientificas cumprovan ch’'ina zona da
ruptura seismica activa sa stenda sin ina
lunghezza dad otg kilometers davent
dal Giura vers nord a travers il Birstal
sur Reinach fin al cunfin sid da la citad
da Basilea [Science 293 (2001) 5537,
p. 2070-2073]. Fouquet ha constata
cl’ils rapports davart la catastrofa en
funtaunas medievalas cumpiglian me-
demamain questa regiun. Ultra da quai
¢si cumprova chils centers da terra-
trembels propi ferms én situads surtut
sin lingias da ruptura enconuschentas.
Entant én passads 650 onns senza in ul-
teriur terratrembel pli grond en la regi-
un da Basilea. Experts da la SPF da Tu-
ritg fan attent ch’ina stremblida analo-
ga da 6.5 sin la scala da Richter capita
sin il pli mintga 800 onns. Tenor que-
sta calculaziun presumtiva avessan ils
da Basilea teoreticamain anc 150 onns
temp per sa preparar per in tal cas ur-
gent. Il pli grond problem ¢ il fatg che
la citad moderna dad oz & strusch pli da
cumparegliar cun ina citad medievala.
Ils seismicists stiman ils ristgs sco fitg
auts, gia pervi da las massas da glieud e
d’edifizis en la citad odierna. Ins cum-
pareglia schizunt Basilea cun San Fran-
cisco. La substanza architectonica a Ba-
silea n’¢ per gronda part betg resistenta
a terratrembels. Ina preparaziun da la
populaziun per ina tala catastrofa exi-
sta pir en fragments, sco quai che cus-
seglier federal Moritz Leuenberger ha
constata il settember 2006 en in’emis-
siun da la televisiun SF1.

In terratrembel da l'intensitad dal
1356 chaschunass oz a Basilea ina ca-
tastrofa strusch imaginabla. Ils gronds
implants da chemia, ils enorms tancs da
benzin, cherosin ed ieli fissan in privel
gist usche grond sco la rait da gas da la
citad che pudess explodir, las ovras ato-
maras en il conturn u il mir da fermada
dal Schluchsee en il Guaud nair vischin.
Cuntrari al temp medieval pudess ina
lunga chadaina da privels daventar in
desaster per il mez milliun abitants dala
regiun da cunfin dals trais pajais. Ins po
dubitar, sche la citad vegniss en in tal cas
reconstruida per la terza giada.

